
& Resumo/Abstract: Neste traballo analizase a sustentabilidade das organizacions que rea-
lizan actividades de explotacion do tule Typha spp na lagoa de Zapotlan e o seu impacto
no desenvolvemento socioeconémico e ambiental dos municipios de Gémez Farias e
Zapotlan el Grande. A hipétese inicial delimita coa consideracion de que o escaso capital social
das organizacions limita a sustentabilidade do desenvolvemento. O método de investigacion
empregado é o etnogrdfico, complementado con traballo de campo apoiado con entrevistas
informais, investigacion documental e bibliogrdfica. A principal conclusién é que non existe un
equilibrio entre a sustentabilidade das organizaciéns debido ao escaso capital social e a sus-
tentabilidade do desenvolvemento ambiental e econémico.&

& Palabras clave: capital social organizacional, sustentabilidade organizacional, cultura ambiental,
desenvolvemento econémico, lagoa de Zapotlan.

1. INTRODUCION

As novas condiciéns da globalizacién resaltan a calidade de vida e a importancia dun futu-
ro xeracional como compofiente da competitividade. O que constitle a globalizacién é a
interacciéon que cambia os escenarios para os individuos, as organizacions e a sociedade, que
se encontran constantemente acosados por forzas contraditorias e incertezas. O uso apropia-
do dos recursos naturais pode satisfacer os intereses presentes e futuros, tendo un cambio nas
practicas presentes. En contraposicion, a I6xica econémica que orienta o funcionamento das
organizaciéns ten como guia a obtencién do maximo rendemento presente, ante o cal, se os
recursos naturais dan maior beneficio na sia explotacién que no seu coidado, son sacrifica-
dos, polo que a ganancia econémica inmediata é o inimigo presente do medio ambiente.

A dimensién da organizacién é vista como sistema aberto cuxas areas de contacto co
exterior consideradas como inputs son todas aquelas que lle son criticas para a adquisicién
de recursos humanos, materiais, financeiros e de informacién, e as sdas areas de contacto
co exterior consideradas como outputs son todas aquelas que tefien que ver coas sdas tran-
saccions de saida, como as vendas, a publicidade e as relaciéns publicas, mentres que os
seus procesos internos de transformaciéon consideran a administracién, producién, mante-
mento e adaptacion, polo que os inputs, a transformacién e os outputs estdn en constante
interrelacion. Neste enfoque da organizacion como sistema aberto, o medio é unha fonte
de inputs do contorno.

A proposta ecoldxica nas organizaciéns amplia o seu modelo de interacciéns, xa que
integra o paradigma ambiental no sistema organizacional. A aproximacién das organiza-
ciéns a sustentabilidade vese afectada pola combinacién de politicas econémicas ambien-
tais ambiguas, a adopcién abrupta de tecnoloxias de producién e as practicas de mercado.
A sustentabilidade nas organizaciéns como estratexia de desenvolvemento de reinxefaria
de procesos e a adopcién de tecnoloxias de producién oriéntanse a evitar refugallos, reci-
clar lixo e eliminar téxicos.

Na falta de aceptaciéon do papel das organizaciéons na sustentabilidade inflGe o debate
global que cuestiona as causas reais da contaminaciéon que pofen en salvagarda as organiza-
cions e xustifica principalmente como causa xeradora da degradacién ambiental a pobreza,
suxerindose tamén como consecuencia da deterioracion as inadecuadas politicas econémicas
que permiten actuaciéns pouco amigables co medio.

2. A CULTURA AMBIENTAL NAS ORGANIZACIONS

A organizacion sustentable integra a vision ecoléxica e as teorfas institucionais en valores
sistémicos organizacionais. A adquisiciéon de sentido comin na producién de bens e servizos
utilizase como bastiéon para promover a ecoeficiencia como cultura amigable das organizaciéns
co medio para lograr a reducién de emisiéns e a explotacién racional de recursos naturais.

A variable ambiental na cultura da organizacién insirese como unha interpretacién racio-
nal de funcionamento para a proteccién ambiental, reducién da inseguridade e como unha
forma de presion social co contexto do medio ambiente. A proteccién do ambiente é unha
variable técnica composta por outros valores ambientais, como son: a promocién de coida-
do do medio, o control do risco ambiental, a relacién adecuada entre organizaciéns, a inte-
gracién de grupos de traballo e a orientacion e asesoria sustentable permanentes.

Asi mesmo, necesitanse instrumentos econémicos para unir o desenvolvemento sustenta-
ble coas empresas. Instrumentos tales como politicas gobernamentais, baixas tarifas de mer-
cado para diminuir custos, promocién e estimulo de oportunidades de emprego, deteccién
de areas de oportunidade, asi como o diagnéstico de empresas adaptables & sustentabilida-
de, xa que non todas son capaces de formaren unha cultura interna ambiental.

3. FORMACION DE CAPITAL SOCIAL COMO FUNDAMENTO DA
SUSTENTABILIDADE ORGANIZACIONAL

O capital social ten importantes implicaciéns no desempefio das organizaciéns e as insti-
tuciéns, asi como nos mesmos cidadans. O capital social € un ben publico baseado nos aspec-
tos da organizacién social, tales como a confianza, as redes e regras que superan os dilemas
da accién colectiva para alcanzar a eficiencia social. O capital social é definido polo mesmo
Putnam (1993) como os elementos da organizacion social, tales como a confianza, as normas
e as redes que establecen relaciéns de reciprocidade activadas por unha confianza social que
emerxe de dias fontes: as normas de reciprocidade e as “redes de compromiso cidadan”.

Putnam (1993: 167) define como capital social aqueles “trazos da organizacién social
como confianza, normas e redes que poden mellorar a eficiencia da sociedade facilitando
acciéns coordenadas” que resalta a existencia dunha comunidade civica, a cal resulta dun
“proceso histérico, cuxas tradicions asociativas son preservadas mediante o capital social” e
gue, como forma de organizacién, “permite evitar os dilemas da accién colectiva mediante
lazos de confianza social”. As relacions de confianza persoal chegan a xerar unha confianza
social ou confianza xeneralizada cando prevalecen normas de reciprocidade e redes de com-
promiso civico (Lechner, 2000).

O capital social exprésase na relacion existente entre relaciéns de confianza e cooperacién
civica. De acordo con Pennings e outros (1998), tales relaciéns férmanse de moi diferentes
maneiras como, por exemplo, as ensinanzas mutuas, conexions persoais e familiares, mem-
bresias que se intercalan, mobilidade interorganizacional, investimentos conxuntos e outros
acordos colaborativos. Estes acordos colaborativos institucionais reducen as condicions de
incerteza e as diferenzas existentes entre os diferentes axentes econémicos.

A partir dos feitos sociais, e coa orientacién da economia neoinstitucionalista, Putnam
(1994: 212) define o capital social como as caracteristicas de organizacion social, tales como
confianza, as normas e redes que poden mellorar a eficiencia da sociedade mediante a facili-
tacién das acciéns coordinadas. O mesmo Putnam (1995), por exemplo, conceptualiza o
capital social como os “mecanismos da organizacién social tales como as redes, as normas e
a confianza social que facilitan a coordinacion e cooperacién para beneficios mutuos”. Este
autor (2000) realiza un achegamento empirico ao capital social salientando as evidencias na
membresia organizacional.

Desde o punto de vista da teorfa xeral das organizaciéns, de acordo con Baker e Burt (cita-
dos por Portes, 1999: 247) estudan o capital social para unha maior comprensién dos meca-
nismos dos ambientes de competencia nos mercados, mentres que Joyce (1998) enfoca a sda
analise do capital social no fenémeno do liderado. A transferencia do capital social é posible
se se considera como un recurso, tanto da organizacién como de cada un dos seus membros,
onde se incorporan aspectos publicos e privados ao capital social. Asi, do capital social emer-
xen dous patréns, o fincapé nos bens publicos e o fincapé nos bens privados.

O enfoque do capital social aos bens privados refirese ao individuo e aos seus activos
sociais, tales como prestixio, credenciais educativas, membresias a clubs sociais (Leana e Van
Buren, 1999). Os investigadores correlacionan as variables do capital social, tales como a
membresia &s organizaciéns, co desempefio econémico. En vez de ver o capital social como
un atributo da comunidade, o tratamento de Glaeser e outros (2000: 7) é considerado como
unha caracteristica individual, é dicir, como un conxunto de recursos sociais que axudan a
acumular capital humano.

Non obstante, o capital humano, que é un atributo individual, e o capital social estan
sendo cuestionados e sometidos a discusion baixo o enfoque baseado nos recursos das orga-
nizaciéns no cal se concibe que a mercantilizacién, imitabilidade e apropiabilidade dos recur-
sos intanxibles son vistos como preocupantes para as vantaxes organizacionais. Emporiso, a
reestruturacién econémica baixo o esquema da globalizacién require da promocién e desen-
volvemento de capital humano e organizacional. Leana e Van Buren Il (1999) definen o capi-
tal organizacional social como un recurso que reflicte o caracter das relaciéns sociais dentro
da organizacion, realizadas a través dos niveis dos membros orientados por obxectivos colec-
tivos e confianza compartida. O capital social é un recurso acumulable que crece se se fai uso
del ou se desvaloriza se non é renovado. O mercado € unha construcién social que operacio-
naliza relaciéns sociais.

O capital social é un atributo colectivo mais que unha agregaciéon das conexiéns sociais
dos individuos, é un subproduto doutras actividades organizacionais e, polo tanto, constitie
un compofiente indispensable para a accion colectiva. A accion colectiva ten que ser estimu-
lada polas institucions que facilitan as actividades e relaciéns das persoas. O capital organiza-
cional social € un activo cuxa posesién conxunta entre os membros e a organizacion beneficia
a ambos. Unha nova organizacion ten a vantaxe de que pode crear o seu capital social orga-
nizacional, de tal forma que mantefia un equilibrio 6ptimo entre os intereses individuais e os
organizacionais, malia a sGa natureza continxente, é dicir, de situaciéns e de persoas na sia
relacién co desempefio organizacional.

As formas do capital humano (especificamente nas organizaciéns, é o cofiecemento acer-
ca das rutinas e procedementos que tefien un valor limitado féra das ditas organizaciéns nas
cales as bases do capital foi desenvolvido) e do capital social varian en graos de acordo coa
sUa idiosincrasia con determinadas organizacions. Este achegamento asdciase coa teoria evo-
lucionista da firma. As organizaciéns acumulan e almacenan cofiecementos que afectan 4 sta
tecnoloxia de producién, o que é considerado como un capital non medible distinto dos con-
ceptos de capital humano ou fisico do modelo de crecemento estandar e denominado como
capital do coflecemento da organizacion. Este capital da organizacién é un capital especifico
da empresa producido, implicito e intrinseco & mesma organizacién, adquirido mediante
unha aprendizaxe de “facer” endéxeno.

O desenvolvemento social depende en gran parte da forma de capital social inherente a
esa sociedade. Unha comunidade conta con capital social cando as sas organizacions se
caracterizan polas relaciéns de confianza que desenvolven e que fai predicible o seu compor-
tamento. A aceptacién da pluralidade politica e cultural en procesos de autoxestion e solida-
riedade facilita as bases morais, politicas e organizativas do desenvolvemento das
comunidades. Os incentivos morais internos son menos efectivos nas organizaciéns porque
as decisions se fan nos grupos influidos por ordes ou por outros grupos, o que atenGa o sen-
tido de responsabilidade persoal, & parte de estableceren as organizacions as sGas propias

normas de lealdade. Por outro lado, os incentivos morais externos tefien unha forza non moi
clara cos membros da organizacion porque a responsabilidade é difusa, de tal forma que se
dificulta a identificacién de condutas erréneas en individuos especificos.

Un campo é un conxunto ou comunidade de organizaciéns que en forma agregada cons-
titden unha érea da vida institucional mediante patréns de interaccién e influencia en siste-
mas compartidos de significados. Os significados compartidos e as crenzas colectivas dos
campos organizacionais son reforzados polos procesos regulatorios das axencias goberna-
mentais, as cales presionan normativamente por conformidade nas comunidades.

Para que a comunidade logre a eficiencia como mecanismo de coordinacién, requirese
unha membresia estable e suxeita a normas e unha estrutura que sustente a capacidade de
poder para sancionar o incumprimento dos acordos. As estruturas institucionais das comuni-
dades non sempre son aproveitadas para lograr a eficiencia nunha relacién mais estreita coa
igualdade. As organizaciéns comunitarias locais establecen acordos de cooperacién que redu-
cen as friccions por conflitos distributivos, pero poden aumentar os custos fixos de organiza-
cién para compartir en forma mais equitativa os beneficios.

As comunidades que comparten valores éticos son as formas organizacionais mais efec-
tivas, polo que as persoas que as forman poden ser as mais eficaces sen renunciaren & sua
comunidade. As comunidades epistémicas férmanse con membros que comparten as mes-
mas posiciéns ideoldxicas, uniforma os contidos mediante a exclusién das confrontaciéns
que limitan a calidade das decisiéns e motiva a formacién das coaliciéns de defensa e de
promocién de valores.

As organizacions son realidades concretas con ordenamentos de recursos para a consecu-
ciéon de obxectivos. Os membros dunha organizacién tefien como expectativas solucionar
problemas de accion colectiva para proverse dalglins bens. Gobernante é a determinacién
dos usos amplos nos cales os recursos organizacionais son expostos e a resolucién de confli-
tos se realiza entre todos os participantes nas organizaciéns. A reestruturaciéon das formas de
organizacién social que permita crear novos mecanismos de colaboracién e solidariedade
facilita a formacién do tecido social que fortalece e dota as normas e as instituciéns que favo-
recen o funcionamento do mercado. Os procesos institucionais poden dar certa estabilidade
aos campos organizacionais, ainda que estes sempre estan evolucionando e non son estati-
cos, resolvendo mediante consenso negociado socialmente as diferenzas de interpretacion.

A capacidade dunha comunidade reflictese no seu nivel de desenvolvemento enddxe-
no. As organizaciéns que seguen estratexias xerais e as que seguen estratexias de nichos
ocupan diferentes recursos ambientais e, para dar respostas innovadoras, férmanse cone-
xiéns interdependentes a outras organizacions especializadas noutras industrias, tales como
estruturas de apoio comunitario.

Os procesos de cambio estrutural da economia local requiren de cambios profundos nos
niveis de confianza e as interrelaciéns de cooperacién fomentadas polas organizaciéns e ins-
titucions. Asi, o goberno local debe definir lifias de accion que funcionen como catalizador
dos esforzos da comunidade.

Finalmente, os ecoloxistas da poboacién suxiren que o medio ambiente selecciona as
organizaciéns cuxos elementos estruturais provén os mais altos valores de axuste, resaltan
0 proceso competitivo como impulsor do cambio institucional e suxiren ademais que as
organizacions fundadas cunha forma especifica combinadas con diferenzas nas taxas de
supervivencia entre organizacions con diferentes formas producen cambio institucional. A

crecente densidade das organizacions cunha forma implica unha maior lexitimidade, a cal
se aprecia nunha estatistica vital (Hannan and Freeman, 1989). As interpretacions das con-
diciéns econémicas dos actores son moderadas por unha I6xica institucional do mais
amplo medio ambiente que define as normas, valores e crenzas que estruturan a cognicién
dos actores organizacionais e provén o entendemento colectivo para formular as decisiéns
de acordo cos seus intereses.

Por outro lado, a teoria da ecoloxia da poboacién (Hannan e Freeman, 1989) destaca
as caracteristicas da poboacién para explicar a disolucién organizacional como resultado
das tensions que xorden entre os diferentes niveis de anélise: os individuos, as organiza-
ciéns e as poboacions. O ambiente ecoléxico das localidades ten relaciéns estreitas co sis-
tema local, tamén denominado ecoware (Vazquez, 1993), o cal é un elemento importante
do sistema medio ambiente.

4. 0 CASO DAS MICRO E PEQUENAS EMPRESAS NA EXPLOTACION
DO TULE TYPHA SPP DA LAGOA DE ZAPOTLAN

Antecedentes do problema

O mesmo que a maioria dos corpos acuéticos localizados en cuncas cerradas do territo-
rio nacional de México, a lagoa de Zapotlan é o receptéaculo e vertedoiro natural onde con-
flden os refugallos, lixo e augas negras dos asentamentos humanos de Cd. Guzmén e San
Sebastian del Sur (véxanse as figuras 1, 2 e 3). A presenza destes elementos naturais forma
unha mestura de nutrientes que facilita o crecemento e desenvolvemento da abundante mes-
tura acuatica que chegou a cubrir case a totalidade da superficie do espello da Lagoa e que
se estende polas ribeiras ata onde penetra a humidade.

A transformacion do medio ambiente da lagoa de Zapotlan ten un forte impacto no
desenvolvemento socioeconémico, principalmente na poboacién de San Sebastian del Sur,
do municipio de Gémez Farias, e, en menor escala, en Cd. Guzman, do municipio de
Zapotlan el Grande, malia os altos niveis de contaminacién en que se atopa.

Figura 1. Localizacion de Zapotlan (Cd. Guzman) no centro-occidente de México

Figura 2. Mapa da rexion da lagoa de Zapotlan, no Estado de Jalisco, México

Figura 3. A lagoa de Zapotlan e a sua ribeira

A deterioracion deste corpo lacustre acadou niveis alarmantes debido ao aumento pobo-
acional e o seu consecuente incremento de procesos de urbanizacién e de actividades agro-
pecuarias e industriais. Especificamente, un dos recursos naturais que ofrece a lagoa de
Zapotlan, o tule acuatico Typha spp, foi aproveitado polos poboadores de San Sebastian prin-
cipalmente para a sta explotacién mediante a elaboracién de artesanias. En si, a explotacién
do tule e a elaboracién de artesanias xeran empregos directos e constitien a base do ingre-
so para arredor de 300 familias do municipio de Gémez Farias.

Non obstante, o tule do que mais beneficios se obtefien é o rollizo, sequido do cofiecido
como palmilla. No seu hébitat natural, o tule palmilla prexudica o crecemento e desenvolve-
mento do rollizo. Este problema, entre outros, xunto cos problemas derivados da degrada-
ciéon ambiental que transforman a natureza da lagoa de Zapotlan, limitan as actividades

econdémicas derivadas da extraccion do tule, cuxa tendencia, de continuar no futuro, amea-
za coa desaparicién dunha fonte mais de emprego para os habitantes de San Sebastian.

Outros factores que contriblen a limitar a sustentabilidade do desenvolvemento econé-
mico e os alcances dos beneficios da actividade econémica e explotacién do tule son os
seguintes:

a. A nula orientacién a unha explotacién sustentable do recurso do tule.

b. A falta de organizaciéon dos cortadores e os artesans do tule.

c. A débil infraestrutura para un desenvolvemento de producién artesanal mais avanza-

do dos produtos.

d. Os intereses desmedidos dos acaparadores e intermediarios nos procesos de comercia-

lizacién e distribucién dos produtos elaborados.

e. Afalta de mecanismos das instituciéns de goberno para o fomento e desenvolvemen-

to da actividade econémica, tales como créditos, capacitacion e asistencia técnica.

f. O descofiecemento de técnicas e sistemas para exportar os seus produtos aos merca-

dos internacionais onde ten mais aceptacion.

Ata agora, os produtos artesanais derivados do tule como a principal materia prima ela-
béranse cun forte contido artistico para atender o mercado local, rexional e nacional, que tra-
dicionalmente os consomen pola sta forte presenza historicamente na cultura mexicana
desde os tempos precoloniais. Co fin de se organizaren para atender o mercado rexional, un
grupo de 42 artesans como socios integrados na Asociacion de Artesans iniciaron a constru-
cién da Casa do Artesan hai dez anos, a cal opera ata agora con soamente 6 socios. A maior
parte dos artesans entregan a sia producién a intermediarios que, como parte dunha canle
de distribucién, contriblen & comercializacién do produto no mercado nacional e incipien-
temente nos mercados internacionais. Son precisamente estes intermediarios os que quedan
coa maior parte das utilidades.

Polo mesmo, unha producién orientada a satisfacer as necesidades e desexos funda-
mentais dos nosos propios mercados non realiza actividades de desefio e desenvolvemen-
to de produtos, que implicitamente ten un alto contido artesanal, para satisfacer unha
demanda mais sofisticada de mercados internacionais, que valoran e aprecian a sensibilida-
de artistica e bo gusto dos habilidosos artesans que traballan o tule como materia prima
para a elaboracién de artesanias.

A explotaciéon do tule da lagoa de Zapotlan sequiu patréns irracionais que afectan non
soamente a sustentabilidade e ao equilibrio do medio, senén que tamén xeran problemas de
baixos ingresos familiares e cada vez menos emprego de man de obra. A rehabilitacién da
lagoa require unha explotacién mais racional do tule, de tal forma que non afecte a susten-
tabilidade ambiental e da actividade econémica derivada e ao tratamento do tule, mentres
que, por outro lado, tamén se require mellorar os ingresos das familias que traballan o tule e
incluso xerar novos empregos.

Delimitacion do problema

A lagoa de Zapotlan presenta a caracteristica de ser endorreica e, ademais, pola sda situa-
cién xeografica, recibe a afluencia das augas residuais de Cd. Guzman e de San Sebastian del
Sur, o que contrible a que se encontre sempre en altos niveis de contaminacién ambiental.
Pola sta vez, a presenza de nutrientes facilita o crecemento e o desenvolvemento de maleza
acuatica, como o lirio acuatico e o tule, que ocasionan unha deterioracién gradual da lagoa.

Vol.6_n.°1_2011_ Administracién & Cidadania a%t _65



SUSTENTABILIDADE ORGANIZACIONAL PARA O DESENVOLVEMENTO AMBIENTAL E ECONOMICO.
O CASO DE MICROEMPRESAS EN SAN SEBASTIAN DEL SUR _José G. Vargas-Hernandez

A degradacién ambiental a que foi sometida conscientemente a lagoa de Zapotlan polos
habitantes dos municipios de Cd. Guzman e Gémez Farias e mais a sobreexplotaciéon do tule
son os principais factores que contribden a limitar a sustentabilidade da actividade econémica
e os beneficios derivados do cultivo e manexo e elaboracién de artesanias do tule. Existen
tamén outros factores que limitan o seu desenvolvemento. Polo tanto, a xeraciéon de empregos
e o incremento dos ingresos de arredor de trescentas familias que dependen da actividade eco-
némica encéntranse seriamente ameazados dadas as condiciéns actuais de desenvolvemento.

A pesar de que nos Ultimos anos se viu favorecida a venda de artigos elaborados
con tule, hoxe en dia enfrontan certos problemas que afectaron a industria, entre os que
podemos mencionar:

— Aumento no custo da materia prima (madeira e tule).

— Aumento considerable de artesans na rexion.

- Malvenda de produtos de arteséans.

- Baixa comercializacién dos produtos.

— Pouco apoio para a promocién dos seus artigos.

Este traballo de investigacién férmase a partir das seguintes preguntas:

- ;Cal é a sustentabilidade do desenvolvemento ambiental e econémico das actividades

e dos beneficios esperados do cultivo e explotacion do tule na lagoa de Zapotlan para
as case trescentas familias cuxos ingresos dependen destas actividades, dadas as con-
diciéns disfuncionais do medio ambiente en que se encontra?

— ¢Cales son as potencialidades e beneficios econémicos para introducir nos mercados

internacionais os produtos artesanais elaborados con base no tule da lagoa de
Zapotlan como a principal materia prima?

Xustificacion

O megaproxecto de investigacion do Centro Universitario del Sur (CUSUR), que é un dos
centros da Universidade de Guadalajara, sobre o ordenamento territorial ten entre unha das
slias principais metas contribuir, mediante o estudo, anélise e investigacién dos principais fac-
tores que inciden nos procesos de rehabilitacién da lagoa de Zapotlan, a realizar as propos-
tas de proxectos viables que contriblan ao desenvolvemento sustentable das aldeas proximas
e, polo tanto, do desenvolvemento sustentable das organizaciéns da rexiéon Sur de Jalisco.

Un destes proxectos de desenvolvemento sustentable especificos é o relacionado coa
explotacion do tule que, de forma natural e espontdnea, medra na lagoa de Zapotlan. Esta
investigacion pretende analizar a sustentabilidade ambiental e econémica de explotaciéon do
tule, de tal forma que sexa mais racional, que alente un desenvolvemento maéis equilibrado e
promova melloras na elevacion dos ingresos das familias que o cortan, o tratan e elaboran pro-
dutos artesanais, e incluso xere empregos que absorban a crecente man de obra desocupada.

As actividades de tratamento do tule orientadas & elaboracién de artesanias constitden
unha importante fonte de emprego que xera significativos ingresos e beneficios & economia
local, principalmente aos habitantes do municipio de Gémez Farias e, en menor grao, aos
do municipio de Zapotlan el Grande. Asi, o tule como materia prima, xunto co traballo arte-
sanal, que lles agrega valor &s actividades de intermediacién para a sda realizacién no mer-
cado, entre outras actividades econémicas, forma parte de amplas cadeas produtivas que
xeran crecemento econémico.

Os produtos artesanais derivados do tule tiveron sempre unha grande aceptacién por
todos os segmentos de consumidores, desde aqueles que requiren destas artesanias para
uso cotian e rutineiro de baixo custo, como no caso do petate', ata os segmentos con nece-
sidades e desexos mais sofisticados pola sGa sensibilidade artistica e os seus gustos refina-
dos, que aprecian o traballo elaborado por mans con habilidades artesanais e que agregan
valor mediante un alto contido artistico. Estes produtos artesanais tefien unha ampla
demanda nos mercados rexionais e nacionais, por seren xa parte dunha tradicion. Non obs-
tante, determinados nichos de mercados internacionais son propensos & adquisicion de
obxectos e artefactos artesanais con fins de decoracién e ornato, polo que constitien un
verdadeiro reto para mellorar os ingresos das familias que contan con estas habilidades artis-
ticas na elaboracién de artesanias de tule.

Para lograr estes beneficios econémicos, os artesans do tule necesitan dunha organizacién
para os negocios internacionais, cunha forte orientacién as actividades de mercadotecnia
internacional e global, de tal forma que lles permita investigar e analizar as necesidades e
desexos dos consumidores nos mercados internacionais e globais; o desefio e desenvolve-
mento dos produtos, etiqueta, marca, envases, empaquetados e embalaxes; o desenvolve-
mento das actividades de loxistica (distribucion fisica) e canles de distribucién internacional,
cofiecemento dos incoterms para entrar nos mercados internacionais, o uso dunha mestura
promocional baseada en actividades de publicidade, promocién de vendas, relaciéns puabli-
cas, vendas persoais e propaganda e, finalmente, das técnicas de negociacién requiridas para
a realizaciéon e comercializacién nos mercados foraneos.

Esta investigacion contrible a delimitar as potencialidades e beneficios que se esperan
dunha orientacién mercadoléxica internacional que promovera a xeracién de empregos e a
elevacién do ingreso familiar de, polo menos, trescentas familias que ata agora dependen
para a sUa subsistencia do cultivo e explotacién artesanal do tule. Asi mesmo, este estudo fai
contribuciéns para delimitar a sustentabilidade das actividades econémicas e ambientais deri-
vadas dunha explotacién mais racional do tule da lagoa de Zapotlan, de tal forma que alen-
te o desenvolvemento sustentable rexional mediante actividades de rehabilitacion.

Obxectivos

Determinar o nivel de sustentabilidade organizacional para o desenvolvemento ambiental
e econémico das actividades de corte, tratamento e explotacién do tule da lagoa de Zapotlan.

Analizar as potencialidades e os beneficios econémicos derivados dunha orientacién
mercadoléxica de negocios internacionais na elaboracién de artesanias de tule e palmilla da
lagoa de Zapotlan.

Hipotese
Unha orientacién de sustentabilidade organizacional na elaboracion de produtos artesanais

que teflen como principal materia prima o tule da lagoa de Zapotlan contribuira a elevar os
ingresos familiares, os beneficios econémicos e a creacion de empregos dos traballadores.

Esquema de fundamentos

Na lagoa de Zapotlan encéntranse de forma importante grandes matogueiras de vexeta-
cién acudtica e subacuatica; conta con tres especies: unha de Eichornia sp., “lirio acuatico”, e
ddas de Typha spp., “tule”. Esta planta en 1995 ocupaba cerca do 30% da superficie total da
lagoa de Zapotlan (Universidade de Guadalajara, 1995).

- Locdlizacién da lagoa de Zapotldn: A lagoa de Zapotlan esta ao Sur de Jalisco, entre as
coordenadas xeogréficas 19° 35’ e 19° 54’ de latitude norte e as 103° 25’ e 103° 36’
de lonxitude oeste, a unha altura de 1.500 m.s.n.m., situada nos municipios de Cd.
Guzman e Gémez Farfas (Universidade de Guadalajara, 1996).

- Superficie: Esta lagoa conta cunha superficie aproximada de 1.300 hectareas, cun
almacenamento de 209 milléns de metros clbicos de auga, e é abastecida de auga
por varios arroios intermitentes da rexioén (Universidade de Guadalajara, 1995).

— Importancia: Segundo a Universidade de Guadalajara (1996), a lagoa de Zapotlan
forma parte das 29 areas que presentan zonas himidas en México, e é considerada
como un lugar prioritario para a investigacién e conservacién de aves migratorias.

— Descricion artesanal na localidade de Gémez Farias, Jalisco: no municipio de Gémez
Farfas, desde hai varias décadas, as principais fontes de ingresos foron a agricultura, a
gandaria, a pesca e a producién de artesanias de diferentes materiais que se toman dos
recursos naturais que prové a rexién sur de Jalisco, esta comunidade aproveita os
beneficios que lle brinda o que hoxe en dia cofiecemos como a lagoa de Zapotlan, xa
que ofrece un sustento a partir das actividades que ai se realizan, entre as que desta-
can a pesca comercial e a extraccion do tule. A partir desta Gltima, xérase unha gran
cantidade de artesanias que por moitos anos as familias e habitantes desta localidade
tefien como a sGa principal fonte de ingresos.

— Principais artigos elaborados con tule: Entre os artigos artesanais elaborados con tule na
localidade de Gémez Farias (Jalisco) podemos mencionar:

— Cadeiras

— Cortineros

— Cadeiras de brazos

— Tortilleros?

— Mesas

— Sopradores

— Petates

— Canastros

— Manteis

— Entre outras artesanias

— Materia prima: A materia prima, neste caso o tule, é extraida da lagoa de Zapotlan; este
recurso é recollido por habitantes do municipio de Gémez Farias, os cales non depen-
den de ningln permiso para a sGa extraccion e venda. Ademais, o que se extrae para
a realizacion de artesanias ten que estar fundamentado en certos criterios considera-
dos polos cortadores; entre estes téifense en conta:

— O tamafo da planta

— A consistencia

- A cor

— A textura

— O tipo de planta

Todos estes criterios son tomados en conta polos cortadores, xa que os artesans requi-

ren de materia prima de boa calidade para elaboraren os seus produtos. O corte da planta
lévase a cabo en lugares afastados de dificil acceso ao interior da lagoa, utilizando lanchas
para o transporte do traballador e o material. Este, xa seleccionado e cortado, lévase as bei-

ras, onde se pon a secar ata por unha semana, dependendo das condiciéns do clima, xa que
en tempos de chuvia se humedece e non permite o secado, o que propicia alteracions na
cor e na textura do tule.

Métodos

Realizouse un estudo acerca dos artesans que levan a cabo actividades utilizando o tule
como materia prima na elaboracién de artesanias na localidade de Gémez Farias, Jalisco. A
forma en que se obtiveron os datos foi a través dunha enquisa ao azar baseada nun padrén
de artesans, coa finalidade de cofiecer diferentes aspectos sociais e econémicos dos produto-
res. Obtivéronse os seguintes datos:

— Nimero de enquisados: 33

— Ndmero de talleres visitados: 33

Os oficios dos artesans e produtores clasificaronse en catro grupos, dos cales se encon-
trou que as 33 persoas enquisadas se dedican &s seguintes actividades:

- Elaboracién de mobles rusticos: 9

— Tecido de mobles e artesanias: 7

- Elaboracién de petates: 15

— Cortadores de tule: 2

Anélise de resultados

A porcentaxe de familias que dependen de actividades relacionadas co tule, de acordo cos
resultados da enquisa na localidade de G6mez Farias, son os seguintes:

Grafica 1. Porcentaxe de familias que dependen de actividades relacionadas co tule

Na localidade de Gémez Farias estimouse o salario semanal medio por traballador nas
diferentes actividades realizadas con tule; estes datos obtivéronse de acordo coa enquisa rea-
lizada aos artesans do ramo, desprendéndose os seguintes resultados:

Grafica 2. Salario medio por semana dun traballador

$566
$600
3500 1 $400
$400
$300 - $210 I Serie 1
$200 - $120
$100 - .
$0 T T
Mobles Cortadores Tecido de Elaboracion
rasticos de tule artesanias de petates

De acordo co estudo efectuado na localidade de Gémez Farias, a porcentaxe de artesans
afiliados en asociaciéns ou organizaciéns foi a seguinte:

Gréfica 3. Porcentaxe de artesans afiliados a algunha asociacion

A maioria dos artesans na localidade de Gémez Farias recibe algin tipo de apoio dalgunha
institucion ou dependencia, mentres que un pequeno nimero de traballadores aseguraron
non recibir apoio econémico e de fomento para os seus produtos de institucions do Goberno
estatal e municipal principalmente.

Grafica 4. Persoas que reciben apoio por algunha instituciéon u organizaciéon

O 81% das persoas enquisadas opinan que o mercado se viu beneficiado nos Gltimos
anos, xa que hai mais demanda dos seus produtos, e un 19% opina que se viu afectada a
venda dos seus produtos.

Grafica 5. Persoas que opinan que se viu beneficiado ou afectado
o mercado para os seus produtos

Con respecto as percepcidns que as persoas tefien respecto da contaminacién, un 45%
das persoas aseguran que existe maior contaminacién, o 42% din estaren en iguais condi-
ciéns que antes e un 13% percibe menor contaminacién na lagoa de Zapotlan. Estes resulta-
dos moéstranse na gréafica nimero 6.

Grafica 6. Percepcion dos enquisados sobre a contaminacion na lagoa de Zapotlan

Discusion e comentarios sobre a sustentabilidade organizacional baseando-
se nos resultados da investigacion

a. A sustentabilidade ambiental

A presenza de grandes matogueiras de tule que cobren ata un 30% da superficie da
Lagoa (Universidade de Guadalajara, 1995) é importante para a anifiacion, refuxio e protec-
cion de peixes, tilapias, carpas e innumerables especies de aves. A planta serve de alimento
para algunhas especies a partir do material organico que se desprende das sUas raices, regu-
la a temperatura da auga e, ademais, a temperatura ambiental. Nos meses que seguen a
novembro, aféctanlles as bandadas de zanates que anifian entre as matogueiras do tule para
durmiren e protexerse e que os mesmos paxaros quebran. O maior problema que enfronta
o tule é que as propias matogueiras de tule palmilla (usado, por exemplo, para tecer cadei-
ras) son flotantes que logo invaden o tule rollizo (empregado para a manufactura do peta-
te) e impiden o seu crecemento e desenvolvemento normal. Daquela, as matogueiras
necesitan limpeza ou, do contrario, o tule palmilla prexudica ao rollizo. O problema ten
solucion se se extraen as matogueiras de tule palmilla que camifian soltas cando sobe o nivel
de auga e cobren o tule rollizo.

Os cortadores de tule sinalan que, entre outros problemas, non contan con apoio de nin-
gunha dependencia do Goberno mediante a expedicién de permisos para o corte e a explo-
tacion do tule e tampouco teiien ningln apoio en créditos para a creacién de infraestrutura
que facilite a realizacion das stas actividades e eleve a sta produtividade, como, por exem-
plo, a adquisicién de lanchas que faciliten o corte do tule ou o acondicionamento de terreos
achegados a lagoa para facilitar o secado do tule cortado (patios), o cal sempre lles represen-
ta problemas cando esta verde. Cando se tende nun patio para o proceso de secado, o tule
tarda de tres a catro dias en secar. Pero hai temporadas, principalmente no periodo de estia-
Xe, en que xa seca antes de ser cortado, quedando pouco verde. Non obstante, ecoldxica e
ambientalmente isto non ten grandes repercusions.

b. Beneficio econémico

O cultivo e explotacién do tule constitie unha actividade econémica importante, princi-
palmente para a comunidade de San Sebastian del Sur, porque proporciona un sustento eco-

némico a preto de trescentas familias. Arredor de 80 familias beneficianse economicamente
polos ingresos que reciben polo corte, secado e transporte de tule. Arredor de 140 familias
beneficianse da elaboracién de produtos artesanais a partir do tule, variedades palmilla e rolli-
zo como principal materia prima, das cales 120 se consideran petateros; arredor da metade
dos 55 artesans que rexistra a asociacion tefien talleres propios, mentres que a outra metade
s6 “magquila o seu traballo”, xa que non contan cos instrumentos dun taller propiamente dito.
Arredor de 70 familias reciben ingresos por actividades de intermediacién, acaparamento e
comercializacién dos produtos derivados do tule.

Os cortadores de tule secan a sGa materia prima e fan ata tres mollos por dia, que ven-
den a unha media de 55-60 pesos cada un, o que contrible ao ingreso familiar diario cunha
media de 170 pesos. O tule palmilla utilizado para a elaboracién de cadeiras véndenllelo a
acaparadores (na sia maioria, tendas) ou aos artesans un pouco mais caro que o tule rollizo
utilizado para a elaboracién principalmente de petates.

A maior parte da man de obra que se emprega no corte de tule é permanente, e o seu
oficio foi herdado das xeraciéns anteriores. De acordo coa nosa investigacion, e debido aos
cambios que sufriu a lagoa de Zapotlan, cada ano hai menos cortadores; é dicir, en anos
anteriores, o corte do tule era unha actividade que xeraba mais emprego. Anteriormente for-
mabanse grupos e chegaron a ter unha asociacién de cortadores. Alglns dos actuais corta-
dores fano por tempadas, é dicir, cando non atopan outro emprego mellor remunerado.

Os artesans elaboran diferentes produtos utilizando como principal materia prima o tule,
tales como petates, sombreiros, chiquihuites?, bolsas, sombras, cadeiras tradicionais, cadeiras
altas, costureiras, etc. Dun rolo a mollo ou terzo de tule elaboran ata sete petates, que ven-
den a 20 pesos (equivalente a menos de dous délares) cada un, co que obtefien ata 140
pesos, equivalente a 12 délares), ou cun investimento medio de 55-60 pesos. Un terzo ou
mollo férmase con cinco ou seis manotadas de tule. O custo dunha manotada é de aproxi-
madamente 15 pesos, e é a base para elaborar unha cadeira que se lle vende a un prezo de
50 pesos ao intermediario. O custo dos materiais da cadeira, ademais da manotada de tule,
débese ao valor dunha rama de pifieiro, cuxo prezo alcanza ata os sete pesos (subiu moito,
pois antes custaba 1,50 pesos). Nun taller onde traballen cinco artesans chegan a producir
ata 70 cadeiras por semana, que se lles venden aos intermediarios a un importe de 50 pesos
de media, pero que pode mellorar segundo as negociaciéns cos intermediarios.

Moitos cortadores provén de materia prima os seus propios familiares que se encargan da
elaboracién de produtos artesanais, ampliandose con isto os beneficios econémicos coa agre-
gacion de valor. Noutros casos realizanse practicas de medieros entre os cortadores e os arte-
sans; é dicir, despois da venda dos produtos, repértense os beneficios entre os dous na
mesma proporcion.

Actualmente a relacion de artesans do tule rexistrados nunha asociacion na localidade de
San Sebastian del Sur son 55. Hai nove anos, a asociacién estaba formada por 42 socios, que
marcaron o obxectivo de fundar e edificar a Casa do Artesan como un lugar en que se pui-
dese exhibir e vender a sta producién artesanal. Os tres niveis de goberno, o federal, o esta-
tal e o municipal, realizaron donativos de materiais para a construcién, mentres que os socios
facian achegas de man de obra.

Non obstante, a maior parte dos artesans non fixeron as sGas contribucions en man de
obra e, finalmente, s6 quedaron seis socios, que actualmente exhiben e venden de forma
separada os seus produtos na Casa do Artesan, situada nun costado da estrada federal

Guadalajara-Cd. Guzman, en local contiguo ao pantedn municipal. Leovigildo Bautista de la
Cruz é a persoa que esté a fronte da asociacion e que é a propietaria tanto dos terreos como
das instalacions. O terreo orixinalmente foi sinalado polo H. Concello de Gémez Farias para
a construcién da Casa do Artesan. Non obstante, posteriormente observouse que este terreo
non tifia propietario, de acordo cos arquivos do rexistro pablico da propiedade.

Polo tanto, a propiedade da Casa do Arteséan é agora a “maza da discordia” e a causa de
varios conflitos, debido a que os demais artesans queren participar dos beneficios co apoio
do H. Concello. O presidente municipal, tratando de beneficiar o grupo de artesans que non
exhiben nin venden os seus produtos na Casa do Artesan, envioulle oficios ao notario pabli-
co solicitando o cambio do réxime de propiedade e reclamando que é unha propiedade do
municipio. A pesar disto, non existe unha organizacién dos artesans, aos que se lles pode tipi-
ficar entre aqueles que contan con talleres propios (aproximadamente a metade dos 55 arte-
sans rexistrados) e aqueles que maquilan a sia man de obra para os primeiros e, polo tanto,
non tefien as instalaciéns nin as ferramentas propias dun taller.

As vendas estan baixando. Hoxe véndese menos que hai cinco anos, e son os intermedia-
rios os que mais utilidades obtefien pola comercializacién dos produtos. Para que o produto
artesanal chegue ao consumidor final requirese como minimo dunha canle de distribucion de
nivel 3, é dicir, con polo menos dous intermediarios entre o produtor e o consumidor. Son os
intermediarios os que atenden os mercados nacionais e, en menor medida, expdrtanse os pro-
dutos a algunhas partes de Estados Unidos, Canada, Puerto Rico, Inglaterra e Xapén. Os actos
terroristas do 11 de setembro de 2001 afectoulles e os pedidos dos seus produtos retiraronse.

Alglns dos problemas que tefien actualmente relaciénanse coa falta de programas de
capacitacion para desenvolver e preservar as técnicas artesanais, apoios financeiros e crediti-
cios para ampliar a infraestrutura basica de producién e, por suposto, a asesoria para expor-
tar directamente os seus produtos aos mercados internacionais, o cal beneficiara arredor de
trescentas familias de San Sebastian del Sur.

5. CONCLUSIONS

A explotacién do tule representa unha actividade econémica que subministra ingresos
aproximadamente a trescentas familias do poboado de San Sebastian del Sur. Porén, nos ulti-
mos anos o ingreso descendeu debido aos cambios ambientais e a rehabilitacién da lagoa de
Zapotlan, representando unha seria ameaza tanto para a sustentabilidade econémica como
a ambiental. Lograr o equilibrio entre a sustentabilidade ambiental e o equilibrio na susten-
tabilidade econémica debe ser unha das principais metas dos programas de rehabilitacion.
Daquela, cémpre mellores indicadores baixo un estudo sistematico para determinar os niveis
mais adecuados de sustentabilidade ambiental e econdmica.

O limitado capital social organizacional e a falta de formas adecuadas de organizacion
para a produtividade contribGen a limitar os alcances e beneficios econémicos que debe
proporcionar unha adecuada explotacion do tule da lagoa de Zapotlan. A desorganizacion
dos cortadores e produtores artesans do tule é fonte de profundos e crecentes conflitos que
non soamente entorpecen e limitan o alcance de mellores niveis de produtividade e ingre-
sos familiares, senén que tamén dificultan a convivencia pacifica e desmelloran a calidade
de vida da comunidade.

Afalta dun programa de asesoria & exportaciéon dos produtos artesanais repercute nos bai-
xo0s ingresos das familias dos cortadores e artesans, xa que actualmente quen obtén a maior

parte das ganancias son os intermediarios que forman parte das canles de distribucién e
comercializacion.

Caracteristicas de especificidade e non apropiabilidade do capital humano e social impli-
canse nas relacions sociais, econémicas e politicas dos individuos, os que pertencen as orga-
nizaciéons, complicando os seus efectos. O mercado é unha construcién social que
operacionaliza relaciéns sociais. Ambos os capitais poden ser importantes recursos da vanta-
xe competitiva, asumindo que reside nos membros ou é especifico das organizaciéns como
partes integrais de recursos que son Unicos e que son inobservables. As organizaciéons con
altos niveis de capital humano e social xeran mais competitividade que aquelas con baixos
niveis. Unha economia competitiva sustentable require de programas de mellora do capital
humano e social.

6. RECOMENDACIONS

1. Desefiar un programa de fomento das actividades artesanais derivadas da explotacion
do tule que, de forma paralela ao programa de rehabilitacion da lagoa de Zapotlan,
estableza os indicadores correctos para alcanzar o equilibrio entre a sustentabilidade
econdémica e ambiental.

2. Establecer un programa de asesoria exportadora co apoio e a asesoria técnica dos estu-
dantes de Negocios Internacionais que proporcione os cofiecementos, as habilidades
e os contactos e contratos para que os produtores artesans do tule comercialicen direc-
tamente nos mercados estranxeiros.

3. Propor un programa de formacion de capital social organizacional e novas formas de
organizacion para a produtividade que eleve os ingresos dos artesans e as sdas fami-
lias, fomente a creacion de empregos e mellore a sta calidade de vida.

Notas

1 Palabra de orixe nahuatl usada para denominar unha tea tecida de tule que serve para durmir ou como tapete.

2 Tortillero € un recipiente para gardar e conservar as tortillas feitas con millo, que son un alimento complementario en toda dieta alimen-
taria dos mexicanos, utilizado na vez de pan branco.

3 Palabra de orixe nadhualt que se usa para chamar un recipiente feito regularmente de ramas de carrizo ou de tule.

